
SIGNALIGGJA

Una piattafolma 

digitali sigura

pa’ signalà

Illízziti e irregularitai

Whistleblowing - signalazioni di cumpultamenti illízziti

L’altícculu 54bis di lu Dicretu ligislativu 30 malzu 2001, n.165, postu da la Leggji Anticorruzioni n.190/2012 

e poi mudificatu da la Leggji n.179/2017, funda li “Dispusizioni pa la tutella di l’autóri di signalazioni di riati 

o irregularitai chi si só palisati in locu di trabaddu púbbricu o priatu”, chjamatu puru whistleblowing.

In palticulari, lu comma 5 stabiliggja chi, cunfolma a li línei guida nói di ANAC, li pruzziduri pa’ lu 

whistleblowing déchini aé celti caratterístichi . In palticulari, “prevídini di trattà mudalitai puru infulmatichi 

e prummóini l’impréu di istrumenti di crittografia pa’ assigurà lu rigualdu di l’identitai di lu chi signaliggja, 

lu cuntinutu di li signalazioni e la relativa documentazioni”.

Lu Comuni di Sant'Antoni di Gaddura à adirutu a lu pruggjettu WhistleblowingPA di Transparency 

International Italia e di lu Centru Hermes pa’ la Trasparènzia e li Diritti Umani e Digitali e à sciuaratu la 

piattafolma infulmàttica privista pa’ adimprí a  l’ubbrichi normativi e palchí cunsidariggja impultanti a 

frunissi di unu strumentu siguru pa’ li signalazioni.

Li caratterístichi di chista mudalitai di signalazioni sò li sighenti:

la signalazioni veni fatta pal mezu di la cumpilazioni di un chistionàriu e pó esse spiduta in folma anónima. 

Si anónima, sarà cunsidarata solu si isplicata cunfolmamenti e  puntu pal puntu;

la signalazioni veni riciuta da lu Responsabili pa’ la Prevenzioni di la Corruzioni (RPC) e da iddu cuidata, 

mantinendi lu dovéri di cunfidinzialitai illi cunfronti di lu chi signaliggja;

Illu stanti di l’inviu di la signalazioni, lu chi signaliggja ricéi una cumbinazioni di 16 númmari chi dé adducà 

pal pudé turrà a intrà illa signalazioni, avilguà la risposta di lu RPC e cuntrastà rispundendi a dummandi di 

chjarimentu o apprufundimenti;

la signalazioni pó esse fatta da cassisia dispositivu digitali (pc, tablet, smartphone) sia da drentu a l’Enti 

che da fóra. La tutella di l’anonimatu è assigurata in cassisia cilcustànzia

Li signalazioni póni esse spiduti a l'indirizzu web:
https://comunedisantantoniodigallura.whistleblowing.it/

